10. PARIMET DIDAKTIKE

     Regullat tezat dhe parimet e zhvillimit të mësimit na i jep didaktika si pjesë përbërëse e pedagogjisë si shkencë që miret me edukimin e njeriut. Për zhvillimin e mësimit të edukatës fizike mësimdhënësi duhet të mbështetet në parimet didaktike ndër të cilave më të njohura janë:

    10.1. Parimi i punës së ndërgjegjshme dhe i veprimtarisë është parimi më i rëndësishëm për zhvillimin e mësimit që përfshinë pjesmarjen aktive të nxënësve në mësim, të ken interes për të dhe ta kuptojnë procesin mësimor. Për zbatimin e këtij parimi të rëndësishëm rolin kryesorë e luan aftësija e arsimtarrit për udhëheqjen e mësimit, metodat e punës dhe forcat organizative të tij. Arsimtari duhët të ndërtojë procesin mësimor në mënyrë që çdo lëvizje në orën e edukatës fizike të jetë mirë e sqaruar me demonstrim dhe shpjegim, ashtu aktivohet vëmendja e nxënësve sa më mirë ta kuptojnë mësimin. Për përvetësimin më të shpejtë të lëvizjeve të reja në përdorim vihen lëvizje të njohura dhe të përvetsuar më parë. Veprimtarija e nxënësve në mësim është indikator i shkallës së ndërgjegjshmërisë së tyre. Ajo mund të realizohet me bashkpunim të ngushtë ndërmjet arsimtarit dhe nxënësve.

    10.2. Parimi i qartësisë ështe ngushtë i lidhur me parimin e punës së ndërgjegjshme dhe veprimtarisë dhe ka për qëllim që nxënësit të fitojnë njohuri të qarta. Rol të rëndësishëm për realizimin dhe shfrytëzimin  e këtij parimi ka perceptimi viziv. Për lëvizjet e reja që nuk njihen, duhet të bëhet pasqyrimi i tyre gjatë procesit mësimorë.  Pasqyrimi ndihmonë formimin e ideve të plota për formën, drejtimin, shpejtësinë dhe ritmin e lëvizjeve. Në ekzekutimin praktik e lëvizjeve të ndërlikuara vemë në përdorim ndihmën (asistencën) ndaj ushtruesit. Parimi i qartësisë nënkupton edhe përdorimin e disa mjeteve teknike për sqarimin e ushtrimeve (vizatim, videokasetë, kinogramë, diagramë etj.). Qartësija shton interesin për mësim te nxënësit prandaj arsimtari duhet mirë ta demonstron dhe shpjegon ushtrimin (duke pas parasysh aftësitë mendore dhe fizike të nxënësve), ti shfrytëzojë njohuritë e nxënësve dhe ata të lidhen me elemente të panjohura. Arsimtari të ket parasysh se sa ma të vegjël të jenë fëmijët dhe sa më pak të përgatitur, aq më i madh duhet të jetë kujdesi për ta bërë mësimin sa ma të qartë.    
      10.3. Parimi i të mësuarit sistematik ka përdorim në mësimin e edukatës fizike gjatë përvetsimit të aftësive dhe shprehive lëvizore në bazë të një rendi të caktuar ku lëvizjet janë të lidhura njera me tjetrën. Zbatimi i të mësuarit sistematik do të thotë se përvetësimi i kërcimit në lartësi rëndë realizohet pa u mësuar vrulli dhe pa përplasjen e këmbës shkëputëse (këmba shtytëse). Mësimi me lëvizje të reja duhet gjithmonë të ket mbështetje në lëvizjet e njohura më parë. Ashtu sigurohet studimi gradual i njohurive të reja, me qenë se ushtrimet e vështira

nuk mund të përvetsohen menjëherë por në mënyrë graduale duke përdorur ushtrime ndihmëse. Mësimi sistematik kërkon përsëritjen e të mësuarit në intervale më të shpeshta. Kur është në pyetje parimi i të mësuarit në mënyrë sistematike, arsimtari duhet të kushtojë vëmendje të posaçme: Bazë e rjedhshmërisë  së mësimit duhet të jenë lëvizjet e njohura, vështërsitë duhet eliminuar gradualishtë, së pari të bëhet përvetsimi i çështjeve kryesore dhe pastaj i atyre të dorës së dytë, ushtrimet të përsëriten kohë pas kohe, sidomos  ushtrimet e ndërlikuara.

       10.4. Parimi i të përshtaturit të mësimit sipas fuqive të nxënësve ka përdorim të gjërë në orën e edukatës fizike dhe nënkupton përvetësimin e mësimit i cili duhët të bëhet në mënyrë që përmbajtja e tij tu përshtatet kushtëve të nxënësve, aftësive fizike dhe mendore të tyre. Sipas këtij parimi arsimtari në zgjedhjen e ushtrimeve duhet pasur parasysh veçorit e moshës dhe gjinisë si dhe diferencën në aftësitë personale të secilit nxënës. Përmbajtja e mësimit për forcat e nxënësve nuk duhet të jetë e vështirë (mësimi i moskuptueshëm e ngadalëson procesin e përvetsimit), as shumë e lehtë (dukshëm e zvogëlon interesin për mësim), por në përvetsimin e lëndës mësimore duhet shkuar nga e lehta dhe e thjeshta tek të vështirat dhe të rënda, nga ushtrimet e njohura dhe të ditura në ushtrimet e reja dhe të panjohura. Disa ushtrimë të cilat në pikpamje teknike dhe të kordinimit janë më të vështira duhet të ndahen në pjesa të veçanta për ekzekutim. Parimi i të përshtaturit të mësimit sipas fuqive të nxënësve e obligon arsimtarin të ket parasysh: në hartimin e plan-programit ti respektojë veçoritë psiko-fizike dhe anatomo-fiziologjike të nxënësve, të respektojë veçoritë individuale të lëvizjeve të ndryshme, dhe në procesin e mësimit ta realizon shkallëzimin nga e lehta në të vështirën, nga e thjeshta në të ndërlikuarën, nga e njohura në të panjohurën.  

          10.5. Parimi i gjithanshmërisë ka për qëllim zhvillimin e gjithanshëm të organizmit duke përfshir arsimimin dhe edukimin fizik, moral dhe estetik, me cilësi të larta psikofizike. Parimi i gjithanshmërisë te nxënësit krijon mundësi të mëdha për adaptim në jetën e përditshme. Në laminë e sportit shpesh herë nxënësit shum herët përcaktohen për një sport me qëllim të arijnë suksesë kulminuese. Praksa dhe teorija e edukatës fizike kanë vërtetur se specijalizimi i hershëm është një gabim i cili defektet e veta i tregon më vonë në jetën e sportistit. Specijalizimi i hershëm është më mirë të zavendësohet me zhvillimin e gjithanshëm të organizmit që më së miri bëhet me pjesëmarje aktive në disa sporte, në atë mënyrë përmirsohen aftësitë e përgjithshme fizike si bazë e shëndoshë për orientimin e mëvonshëm në një sport. Specijalizimi gjëthmonë bëhet në mënyrë graduale duke marë parasyshë faktorin e moshës (sipas shum autorëve jo më herët se 16 vjet). 

     10.6. Parimi i zbavitjes dhe argëtimit duhët të jetë prezentë në çdo orë të edukatës fizike. Arsimtari  mund të jetë shum ma i suksesshëm në qoftë se gjatë orës mësimore me dinamikë dhe buzëqeshje mbanë kontaktë të ngushtë me nxënësit dhe krijon disponim të këndshëm emocional për mësim.Mësimi me disciplinë ushtarake dhe me forma klasike të punës, shkaktonë monotoni në mësim dhe dukshëm zvogëlon interesin e nxënësve për edukatë fizike.Arsimtari i suksesshëm gjithmonë bën dallim ndërmjet zhurmës si rezulltat i mosdisciplinës dhe  i asaj ku mbretërojnë ndjenjat pozitive emocionale. Ushtrimi fizik ka ndikim pozitiv të jashtzakonshëm në rastet kur ai përcjellet me dëshirë, vullnet, disponim dhe hare. 

     10.7. Parimi shëndetsor ka për qëllim të ndikoje në përmirsimin e shëndetit të nxënësve si pasuri më të madhe personale dhe shoqërore. Ky parim, obligon  arsimtarin e edukatës fizike të   ket parasysh disa elemente të rëndësishme si që janë: të respektojë aftësitë individuale të nxënësve si kusht për dozimin e ushtrimeve, ushtrimet të bëhen në kushte optimale higjienike, të ndërmiren masa preventive për lëndimet e mundëshme gjatë mësimit, të braktiset puna në temperatura ekstreme të larta ose të ulta. Në favor të shëndetit janë të obligueshme kontrollat sistematike shëndetsore më së paku dy here në vit. Më gjendjen shëndetsore të secilit nxënës duhet të jetë hollësisht i njohur arsimtari i cili për mbikqyrjen efikase të shëndetit, duhet ketë kontakt të ngushtë me mjekun dhe prindërin e nxënësit. 

